
VSB- aammalu VVM-Kuannersuarni aatsitassat qaqutigoortut pillugit nalunaarut 
(Greenland Minerals A/S) pillugu tusarniaanermut akissuteqaat. 
 
Kuannersuarni aatsitassat qaqutigoortut atorluarneqarsinnaanerinut Greenland Minerals 
A/S-p akuersissuteqarnissamik qinnuteqaataanut tunngatillugu tusarniaanermi VSB-mit 
nalunaarusiaq aammalu VVM-imit nalunaarusiaq Aatsitassanut Aqutsisoqarfimmiit 
Aalisarnermut Piniarnermullu Naalakkersuisoqarfimmut (APN) nassiunneqartut 
tiguvagut. 
 
APN-mit imatut oqaaseqaateqarumavugut: 
 
VVM-p nalunaarusiaata misissornerani APN-imi maluginiarparput, misissuiffiusussap 
eqqaani uumasunut sunniuteqartunik uuttorneqarsinnaasumik nipiliortoqarsinnaanera 
ilimanaateqartoq, matumunnga ilanngullugit nunami immamilu miluumasut kiisalu tim-
missat. Uumasut ilaat nipiliornernut sunnertiasuusinnaasarput. APN-imit inassutigi-
neqassaaq VVM-p nalunaarusiaani annertunerusumik nipiliornerup pinaveersaartinne-
qarsinnaanera aamma annikillisinneqarsinnaanera nassuiaatigineqassasoq. Taamatut-
taaq aamma pujoralaliornerup pinngortitamut aammalu uumasuinut qanoq sunni-
uteqarsinnaanera nassuiaatigineqassasoq. VVM-imi nalunaarusioqqissaarneqarsima-
voq pujoralaap annertusiartorsinnaanera aammalu pujoralaap annertutigilersinnaanera-
nut ilimagisaq allaaserineqarsimalluni (qup. 129-135). Ilimagisaq appasissutut naatsor-
suutigineqarpoq taamaakkaluartoq Naalakkersuisoqarfimmit navianartua isiginiar-
neqarpoq. 
 
VVM-p nalunaarusiaani qupperneq 227-mi paasinarpoq piginneqatigiiffiup nalunngikkaa 
misissuiffimmi nannunik naammattuuisoqarsinnaanera, naak taamaattoqarsinnaanera 
ilimanarpallaanngikkaluartoq. Oqaatigiinngitsoorumanagu APN-imit oqaatigissavarput 
Kalaallit Nunaani angalanermi nannumik naapitsisinnaanermut tunngatillugu malerua-
qqusat atuuttut aammalu iliuusissanut maleruagassat atuummata. Taamaammat male-
ruaqqusat ilanngullugit nassiunneqarput. 
 
Tamatuma saniatigut APN-imit ilisimatitsissutigissavarput aalisarneq piniarnerlu inerte-
qqutaammata, piniarsinnaanermut allagartaq, aalisarsinnaanermut allagartaq pisassan-
ullu akuersissummik pigisaqanngikkaanni taamaattumillu aalisarnermik piniarnermillu 
ingerlatsinerit tamarmik unioqqutitsinertut nalilerneqassapput taakku piginngikkaanni. 
 
Ilanngullugu APN-imit paasissutissiissutigissavarput piffimmi aalisarnermik ingerla-
taqartoqarsinnaammat taamaattumillu aalisariutit atortuisalu mianersuunnissaat pisari-
aqarmat akerleriittoqalersinnaanera pinaveersaarniarlugu. 

Naalakkersuisoqarfiulli erseqqissaatigissavaaa piffimmi pineqartumi aalisarnermik inu-
ussutissarsiuteqarnerup inerisarneqarnissaa kissaatiginerugatsigu aatsitassarsiornermik 
inuussutissarsiornermiit pinngortitamut, pisuussutaanut aamma inuit peqqissusaat 
eqqarsaatigalugit. 

Inussiarnersumik inuulluaqqusillunga 
Med venlig hilsen 

Jesper Ødegaard Jacobsen

